
Vendim i Këshillit të Mediave të Shkruara të Kosovës ndaj 

ankesës së Masar Dushit kundër Ndertimi.info 

 

 

Këshilli i Mediave të Shkruara të Kosovës në mbledhjen e tij 

të mbajtur më 16 dhjetor 2021, shqyrtoi ankesën e dërguar nga 

Masar Dushi kundër Ndertimi.info lidhur me publikimin e 

lajmit me titull “Përplasje në debatin publik për themelimin 

e Odës së Arkitektëve të Kosovës”, dhe mori këtë 

- Ankesa miratohet pjesërisht.  

 

 

 

 

 

 

 

                      



 

                     

                   A R S Y E T I M I 

 

 

 

Ankuesi pretendon që media ka publikuar lajm me titullin 

“Përplasje në debatin publik për themelimin e Odës së 

Arkitektëve të Kosovës”. Ankesa pretendon se me lajmin e 

publikuar janë shkel kapitujt II, III, IV dhe VII të Kodit të 

Mediave.   

 

Lajmi është shkruar në portal dhe objekt i kësaj ankese është 

tekst i shkruar, e që rrjedhimisht ankesa është e lejueshme 

për trajtim dhe e afatshme. 

  

Pas leximit të ankesës KMShK gjen se ankesa është e bazuar 

pjesërisht. Miratohet pjesërisht 

 

Ankuesi si përfaqësues i një OJQ-je me të drejtë ka ngritur 

pretendimet se media nuk ka raportuar të vërtetën apo që ka 

shkel dispozita të Kodit të Mediave të Shkruara të Kosovës. 

Nga leximi i shkrimeve vërehet se shkrimet janë kopje e 

postimeve në rrjetet sociale, të cilat më pas janë vendosur 

në portal, por që me këtë është bërë shkelje nga kapitulli II 

për mos raportim të vërtetës në titull dhe më pas shkelje të 

kapitullit IV për mos dhënie të të drejtës për tu përgjigjur 

për ankuesin.  

 

Media po ashtu ka përdorë fjalë të pa përshtatshme për 

ankuesin, por që nuk mund të konsiderohen si nxitëse të 

urrejtjes nga kapitulli III të Kodit të Mediave. Ndërsa në 

lidhje me shkeljen e privatësisë, po ashtu ankesa refuzohet, 

meqë askund në shkrim nuk kemi të bëjmë me cenim të 

privatësisë. 

 

 

Andaj, KMShK vendosi si në dispozitiv.  

 

 

Këshilli i Mediave të Shkruara të Kosovës 


